
KEREK DEREK

Қазақстан Респуб лика сы Ұлт       тық 
банкі бекіткен 2025 жыл  ғы  
13 қаңтардағы ва люта ба ғам  
да  ры төменде гі дей: АҚШ дол    ла
ры – 526,81 теңге; ЕУРО – 542,72 
теңге; Ре сей рублі – 5,16 теңге.

2025 жылы ЖОО және 
колледж студенттері үшін 
стипендия 2 есе, 
магистранттар мен 
докторанттар үшін 1,75 есе 
артады. Осы жылдың 
1 қыркүйегінен бастап 
бакалавриат студенттеріне 
берілетін стипендия 52 372 
теңгеге дейін, ал 
педагогикалық және 
медициналық 
бағыттардағы білім 
алушыларға – 84 000 
теңгеге дейін, 
магистранттарға – 117 098 
теңгеге, докторанттарға – 
262 500 теңгеге дейін өседі.

Облыс әкімі Ғауез Нұрмұхамбетов  
қала маңында салынып жатқан ту-
ристік құрылыс нысандарын аралады. 
Петропавл  аумағында тұрғындар мен 
туристер үшін жаңа санаторлық-ку-
рорттық кешен пайда болады. 
Жергілікті кәсіпкер бұрынғы «Волна» 
балалар лагерін қайта жаңғыртып, 
оны жыл бойы жұмыс істейтін кешен-
ге айналдырмақ.  Жоба үшжылдық, ал 
инвестиция көлемі – 2,5 млрд. теңге. 
Жаңа нысанда 500 адамға арналған 
150 бөлме болады, демалушыларға 
сауықтыру процедуралары ұсыныл-
мақ.  Кешеннің ашылуы демалыстың 
сапасын жақсартып қана қоймай, 150 
тұрақты жұмыс орнын құрады. Бұл 
жоба өңірде медициналық туризмнің 
дамуына оң әсерін тигізеді. 

Сонымен қатар облыс орталығын-
да жаңа «Самовар» қонақүйі ашыл-
мақ. Бұл жобаға 1 млрд. теңге инвес-
тиция салынған. «Даму» қорынан 
мемлекеттік қолдау көрсетілген. Қо-
нақүйде 34 орын болады, 15 адам жұ-
мыспен қамтылады. Жалпы Петро-
павлда қазір 26 қонақүй бар, олар 800 
демалушыны қабылдай алады.

Одан бөлек, Имантау-Шалқар ку-
рорттық аймағында инвесторлар 16 
жобаны жүзеге асырып, экоотельдер 
мен глэмпингтер салуда. Мұндай жо-
балар туристік инфрақұрылымды 
және қызметтердің сапасын жақсар-
туға, жаңа инвесторларды тартуға,  ха-
лықты жұмыспен, өңірімізді қосымша 
табыс көздерімен қамтуға ықпал етеді.

Облыс әкімінің баспасөз қызметі.

Облыс орталығында елу шақты мектепке дейінгі білім беру 
мекемесі бар. Онда мыңдаған бүлдіршін   тәрбиеленуде.  Ата
аналар  сәбиінің күтімінен бастап тамақтануына дейін 
балабақшаға сеніп тапсырады. Перзентінің қарны тоқ болуы    
үшін мемлекет бекіткен ақысын да төлейді. Жекеменшік 
мекемелерде атаананың бергенін бір айға жеткізіп, 
бүлдіршіндерді тамақтандыру кәсіпкердердің мойнында. 
Олар өз бетінше бағаны төмендетіп яки қымбаттата алмайды. 
Тамақтану құнын есептеудің арнайы ережелері бар. Алайда 
осы бір норма қаладағы біраз кәсіп иесіне кедергі келтіріп 
отырған жайы бар. 

(Жалғасы 6-бетте)

1300 тонна қазақстандық дайын ұн тиел-
ген Қытай-Еуропа бағытындағы контей-
нерлік жүк пойызы 10 қаңтар күні Сиань ха-
лықаралық портының арнайы темір жол 
желісі арқылы Айцзюй астық және май 
өнеркәсібі корпорациясының өңдеу паркіне 
тоқтады. Бұл туралы Қытайдың «Синьхуа» 
агенттігі хабарлады.

Дәстүрлі Қытай күнтізбесі бойынша көк-
тем мерекесі – қытайлық жаңа жыл таяп ке-
леді. Енді Қытайда жаңа жылға арналған 
азық-түлік өнімдері мен пиротехникалық 
бұйымдарға (дәстүрлі түрде жаңа жылдық 
тауарлар деп аталады) сұраныс күрт  өседі.

«Синьхуа» агенттігінің жазуынша, Қы-
тай темір жолы корпорациясының («China 
Railways») Сиань бюросы логистика құнын 
төмендету, Қытай-Еуропа бағытындағы 
контейнерлік рейстердің тиімділігін арттыру 
және халықтың жаңа жылдық тауарларға қа-
жетін өтеу мақсатында алғашқы «есіктен – 
есікке» рейсін жүргізіп отыр.

Қытай-Еуропа бағыты бойынша алғаш-
қы «есіктен – есікке» арнаулы рейсі Сол-
түстік Қазақстан облысындағы Айцзюй ас-
тық және май («Тайынша Май») зауытының 
өндірістік аймағынан жолға шығып, Сиань 
халықаралық портына жеткеннен кейін, ар-
найы темір жол желісі арқылы бірден Айц-
зюй ауыл шаруашылығы өнімдері логисти-
калық-өңдеу паркіне енеді.

Әсет ҚАНАФИН.

Петропавлдағы қоғамдық көлік 
паркі жаңа автобустармен то
лықты. №4А бағыты бойынша 
жүретін «Yutong» маркалы авто
бустар жолаушылардың көңілі
нен шығуда.

Мұндай автобустар жаңа дизайны-
мен ерекшеленеді. Басқа қоғамдық 
көліктерге қарағанда олардың сыйым-
дылығы үлкен және ұзын, жүргізушінің 
орны арнайы құрылғымен қоршалған. 
Баспалдақсыз, едені төмен болғандық-
тан мүгедектер арбасы үшін де өте ың-
ғайлы. Көлік  кондиционермен, жарық-
тандыру және жылыту жүйесімен жаб-
дықталған.

«KYZYLZHAR BUSES» ЖШС-ның 
директоры Бауыржан Құсайыновтың ай-
туынша, жаңа автобустар 31 желтоқсан-

нан бастап жолға шыққан.  
— Қаламызда «Бірлік» деп аталатын  

шағынауданның  пайда болуына байла-
нысты №4А автобусының бағыты шама-
мен 14 шақырымға ұзартылып, қозғалыс 
аралығы да өсті. Жолаушыларға жаңа 
автобустар ұнап жатыр, — дейді Бауыр-
жан Құсайынов.

Қоғамдық көлік тасымалдаушылары 

үш жылдың ішінде автобус паркінің 80 
пайыздан астамын жаңартқан. Өткен 
жылдың өзінде «Yutong», «Dongfeng»-
маркалы су жаңа 33 автобус жолаушы 
тасымалы қызметіне қосылды. 

Гүлфайруз ТӨРЕМҰРАТОВА,
«Soltüstık Qazaqstan».

Суретті түсірген 
Шыңғысхан БЕКМҰРАТ.

